
HEZKUNTZA ETA GIZARTE ORIENTAZIOA 

 
 
Deskribapena 
 

Irakasgai honek hezkuntza- eta gizarte-interbentzioaren esparruetan orientazio-

funtzioa garatzeko estrategiak eta tresnak eskaintzen ditu, hala prebentzioaren 

nola egoera zailei aurre egitearen ikuspuntutik. 

 
Helburuak 

 
• Hezkuntza formalean eta ez-formalean orientazio-lanei ekiteko modu 

desberdinak deskribatzea. 

• Hezkuntza- eta gizarte-orientazioak hezitzaileei ematen dizkien 

ebaluazio- eta interbentzio-tresna nagusiak ezagutzea. 

• Gizarte konplexu, global eta kulturaniztunean hezitzaile izateak esan 

nahi duenaren kontzientzia profesionalaz jabetzea. 

• Hezkuntza- eta gizarte-eragileek gaitasun intelektualak, sozialak, 

emozionalak eta etikoak garatzeko duten rolaz gogoeta egitea, bizitza 

osoko ikaskuntzaren ikuspegitik. 

• Autoestimu profesional eta pertsonalak hezitzaileek dituzten orientazio-

funtzioen garapenean duen rola aztertzea eta balioestea. 

• Ongizate pertsonalean eta taldeen garapenean lagungarri edo oztopo 

diren interakzio-elementuez gogoeta egitea.  

• Pertsonaren eta taldearen garapena sustatzeko proposatzen diren 

estrategia psikopedagogikoak aztertzea eta balioestea, arreta berezia 

eskainiz mehatxu-, gatazka- eta jazarpen-egoerei aurre egiteko 

estrategiei. 

• Diziplina-gatazkei aurrea hartzean eta konpontzean diren autoritatea 

erabiltzeko moduak aztertzea eta balioestea, garapen soziopertsonala 

eta taldean parte hartzea sustatzearen ikuspegitik. 

• Garapen soziopertsonala eta taldeen parte hartzea sustatzeko 

esperientziak eta hezkuntza-programak aztertzea eta balioestea. 

• Hezitzaileek genero-berdintasuneko balioak sustatzean duten rola 

aztertzea eta balioestea, arreta berezia eskainiz zaurgarritasun- eta 

bazterketa-egoerei, dela bizi-arrazoiengatik (zahartzea), dela egoera-

arrazoiengatik (pobrezia). 

• Talde-lana aztertzea eta balioestea, kontuan izanik orientazio-lana talde-

lana dela. 

• Hezkuntza-testuinguruetako pertsonarteko egoerez gogoeta egiteko, 

aztertzeko eta balioesteko gaitasuna sustatzea. 

 

Gaitasunak 
 

Bi gaitasun mota bereizi behar dira. Batetik, hiru gaitasun instrumental, 

programa osoan zeharkakoak, eta batez ere jarrerari dagozkionak. Bestetik, 

programaren edukiarekin lotuago dauden gaitasunak. 

 
Gai guztietan zehar ageri diren gaitasunak 
 

• Paperezko zein euskarri digitaleko hainbat baliabide aztertzeko gai 

izatea, eta ahoz zein idatziz adieraztea, bereizten jakinez balioespen-

elementuak eta iritzi pertsonala. 

• Gai izatea estrategia psikopedagogikoei buruzko ezagutza kasu eta 

egoera praktikoak planteatzeko eta balioesteko erabiltzeko, arreta 

berezia eskainiz arazo etikoei eta desberdintasun-egoerak 

identifikatzeari (genero-desberdintasuna, zaurgarritasun- eta bazterketa-

egoerak). 

• Gai izatea garapen intelektual, emozional, sozial eta etikorako estrategia 

eta baliabideen ezagutza norberaren bizipenekin lotzeko, taldean 

partekaturiko gogoeta-, azterketa- eta balioespen-egoerak planteatzeko. 

Ikasgaiaren edukiekin lotutako gaitasunak 
 

• Gai izatea hezkuntza-orientazioko ereduak identifikatzeko kasuak 

aztertzean.  

• Gai izatea ebaluazio txikiak egiteko eta emaitzak orientazio-tresna 

ohikoen bidez interpretatzeko (behaketa, elkarrizketa, testak). 

• Gai izatea hezkuntza- eta gizarte-eragileek gaitasun intelektual, sozial, 

emozional eta etikoak garatzean duten rola modu kritikoan balioesteko, 

bizitza osoko ikaskuntzaren ikuspegitik, eta hezkuntza-jardunbideko 

ohiko egoeretan identifikatuz. 

• Ezagutzea eta praktikan jartzen jakitea hezitzaile, ikasle, familia eta 

erkidegoarekiko hezkuntza-harremanetan interakzio positiboari 

laguntzen dioten elementuak. 

• Gai izatea autoestimuaren eta gaitasun soziopertsonalen rola 

identifikatzeko hezkuntza-testuinguruetan erantzuteko eran, batez ere 

talde-egoeretan. 

• Gai izatea taldeak kudeatzeko estrategia pedagogikoak eguneroko 

egoerak ebazteari aplikatzeko, eta bereziki gatazkak eta oldarraldiak 

ebazteari. 

• Orientatze-funtzioa interbentzio-ekintza gisa sumatzea, arazoei aurre 

hartzeko eta gaitasun intelektual, sozial, emozional eta etikoak 

garatzeko. Bereziki, esku-hartzearen programa bat aztertzea eta 

ebaluatzea 

Edukiak 
 

 

I. Blokea: Hezkuntza eta Gizarte Orientazioaren esparru kontzeptuala 

• Orientazioaren jatorria, garapena eta ereduak 

• Orientaziorako oinarrizko trebetasunak eta tresnak (elkarrizketa, 

behaketa) 

 

II. Blokea: Hezkuntza eta Gizarte Orientaziorako gaitasunen garapena 

• Autoestimu profesionala eta gaitasun sozio-pertsonalak 

• Pertsonarteko gaitasunak eta taldeak kudeatzeko gaitasunak 

 

III. Blokea: Orientazioa hezkuntza- eta gizarte-interbentzioko prozesu gisa. 

Interbentzio-programak. 

• Adin txikikoentzako orientazio- eta interbentzio-programak. 

• Orientazio-programak bizitzan zehar 

	  

Aurre baldintzak 
Aurkezten dugun ikastaroa hezkuntza- eta gizarte-eragileek gaitasun 

intelektual, emozional, sozial eta etikoen garapenean duten rolaz gogoeta egin 

nahi duten pertsona guztiei dago zuzenduta. Ikastaroan psikologiaren eta 

hezkuntzaren arloko hizkuntza erabiltzen bada ere, ez dago aldez aurretiko 

baldintzarik ikastaroan parte hartzeko. Nahikoa da jakin-mina eta gaien 

alderako interesa izatea. Ikastaroa sakontasun-maila batean edo bestean landu 

daiteke, noski, baina jarduera praktikoak egitea ezinbestekoa da ikastarora 

modu benetan eraginkorrean hurbiltzea segurtatzeko. 

Kronograma 

HEZKUNTZA ETA GIZARTE ORIENTAZIOA: ASTEKAKO PLANGINTZA (15 
ASTE) 

 

BLOKEA GAIA DENBORA 

 
I: HEZKUNTZA ETA GIZARTE ORIENTAZIOAREN 
ESPARRU KONTZEPTUALA 
 

2 aste 

 1. Orientazioaren jatorria eta garapena   

 2. Orientazioan jarduteko ereduak  

II: HEZKUNTZA ETA GIZARTE ORIENTAZIOKO GAITASUN, 
TREBETASUN ETA TRESNEN GARAPENA 

6 aste 

 1. Orientaziorako oinarrizko trebetasunak eta 
tresnak 
(elkarrizketa, behaketa…) 

 

 2. Autoestimu profesionala eta gaitasun sozio-
pertsonalak 

 

 3. Orientatzaileen gaitasun eta etika 
profesionalak pertsonarteko harremanetan 
eta harreman instituzionaletan 
(pertsonarteko gaitasunak eta taldeak 
kudeatzeko gaitasunak) 

 

III: ORIENTAZIOA HEZKUNTZA- ETA GIZARTE-
INTERBENTZIOKO PROZESU GISA. INTERBENTZIO-
PROGRAMAK. 

6 aste 

 1. Adin txikikoekiko orientazio- eta 
interbentzio-programak. 

 

 

 2. Orientazio-programak bizitzan zehar  

Metodologia 
 
Ikastaroaren metodologiak praktikoa izan nahi luke. Eguneroko kasu eta 

egoerak hautatu dira; horiek konpontzea nahitaezkoa da lortu nahi diren 

helburu eta gaitasunak behar bezala garatuko direla bermatzeko. Batetik, 

aplikatzen jakin beharra dago estrategia eta baliabide psikopedagogikoei buruz 

jasotako ezagutzak proposatzen diren kasu praktikoak ebazteko. Bestetik, 

aplikatzen jakin beharra dago ezagutza horiek norberak pentsaturiko egoerak 

planteatzeari, aztertzeari eta balioesteari. 

 

Ebaluazioa 

 

Jarraipena eta autoebaluazioa prozesuan bi gauza kontutan hartu behar dira. 

Alde batetik, edukiak ulertu direla  ziurtatzeko gai bakoitza irakurtzea lehenengo 

urratsa da. Bestetik, gai bakoitzari dagozkion praktikak egitea gomendatzen da 

